
CCCXIV .

BERNHARDUS MARCHIO BADENSIS ET ERBER .

STEINII COMITES BANNUM FERINUM AD COMITATUM

EBERSTEINENSEM PERTINENS , INTER SE

DIVIDUNT .

ANN O MCCCXCIX .

Lx arcſiivo Bada - Durlacenſi .

N Bernliurt von Cots Gnaden Marggrave zu Baden &c . vff ein

Seyt , vnnd wir Bernhart end Wilhelm Gebrũder , Crauen ⁊u

dem neiien Eberſtein vff die andern Seytten , bekennen vnd thun kundt

oflentlich , mit dieſem Brieſf , für vns , vnſere Erben vnnd alle vnnſere

Nachkommen , das wir vff dieſſen heuttigen Tag als Datum des Brieffs

geſchrieben ſteet , vmb ſoliche Miſshellung , Spen vnd Zweyung die wir

byderſeit biſsher gehapt haben , von dieſſer nachgeſchriben Wiltpenn

wegen , die zu der Herrſchafft Eberſtein gehören nach Rath gutter

Freunde gütlichen vnd freintlichen vberkommen ſeyen vnd die getheilt

haben , vnd das auch zwiſchen vns beiden Partheyen vnſern Erben vnd

Nachkomen ewiglich alſo Weren , beſteen , und auch veſtiglich gehalten

ſoll werden , jn aller der Maſſs als hernach geſchrieben ſteet .

Zum erſten vnd mit Namen ſo ſol dieſſe nachgeſchriben Theylung
des Wildtpans anſahen oben jn dem Fortbach , vnd die Fortpach ab ,

biſs jn die Murg , vnd die Murg ab , biſs da die Obermelbach , jn die

Murg geet , vnder Langenbrand , vnd die Melbach vffbiſs jn des Haupts -

lochel , vnd von des Hauptslochel , biſs zu den Seuwen , vnd von den

Seuwen , oben jn die Mülbach vnd die Mülbach ab , biſs an den ſchwar -

zen Bronnen und den ſchwarzen Bronnen vff , vnd von dem ſchwarzen

Bronnen , biſs in das Rotwaſſer , vnd das Rotwaſſer ab , biſs an die

Pach , vnd die Pach ab , biſs an die vnder Rorecher Steig , vnd die Ro -

recher Steig vffl , biſs jn die Mannenbach , vnd die Mannenbach vff ,
biſs zu dem Schuriſs Bronnen , vnd den Schuriſs Bronnen ab , biſs in

die Geyſpach , vnd die Geyſpach ab , biſs zu dem Cloſter Herrenalb ,

vnd von dem Cloſter die Alb vff , biſs da die Rintbach in die Alb geet ,
vnd die Rintbach vff , biſs da er ſpringet , vnd von dem Rintbach da er

ſpringet , biſs an den Viſcher Pfadt , vnd von dem Viſcher Pfadt den

Eckweg hin biſs an den Stutz , vnd den Stutz ab „ bis an den Quer -

bach , vnd von dem Querbach hin vff , biſs zau dem Küſs , vnd vom Kieſs
gerad den Weg ab , biſs gein Ottennaw vber die Brücken , gerad den

Berg hin , biſs gein Selbach zu der Kirchen , vnd von der Kirchen gerad

den Berg hinyn , biſs vf die Stouffemberger Eck , da das hoch Creutz

ſteet , vnd vom ſelben Creuta oben an Stoufſemberg dem Dorff hin , vnd

den Pfad hinumb biſs an den Buwrer Weg , vnd den Buwrer Weg für

ſich hinuff biſs an die Schnee Schleiffen , und derſelben Schnee Schleiffen

nach , biſs an den Müllenberg , vnd von dem Müllenberg gerad den Weg

hinyn biſs zau den dreyen Eichen , vnd von den dreyen Eichen gerad den

Eckweg in , biſs zu der Wetterbuch vnd von der Wetterbuch gerad den Weg

vfl , biſs vff den Ruchenberg , vnd von dem Ruchenberg gerad den Weg jn ,

biſs vff den Sattell , vnd von dem Sattell da die Schnee Schleiff geet, biſs au

dem Fliegenloch , vnd von dem Fliegenloch die Schnee Schleiff yn biſs an

den Seeberg , vnd von dem Seeberg , die Schnee Schleiff jn , biſs zu

des Marggrauen Cappell , vnd von des Marggrauen Cappell , der Schnee

Schleiff nach , biſs vff des Probſts Steig , vnd iſt geredt , alſs diſs vor -

geſchriben Theylung von Stuck au Stuk geſchrieben ſteet , als die oben

in dem Fürbach anhebt , vnd den Fürbach ab und ab , biſs da er in die

Murg geet , was vnd wie uil des Wildpans iſt zu der rechten Handt ge -

legen , das das Unſer Marggraue Bernſiarts vorgenant Unſer Erben und

Nachkommen , der vorgeſchrieben Theylung wegen ewiglichen blyben

vnd ſein ſoll . Vnd was oder wie uill des Wildpandts iſt zu der lin -

cken Handt , dieſelben Fürbach ab , bis jn die Murg , alſs vorgeſchrie -

ben ſteet , gelegen iſt ; das ſoll vnſer der vorgenanten Gebrüder vonn

Eberſtein , vnſer Erben und Nachkommen , von der vorgeſcbrieben

Theylung wegen , auch ewiglich bleiben vnnd ſein , vſsgeſcheiden

uns beiden Partheien alle Argliſt , vnd Geuerde &c . Actum vff Ja -

cobi Apoſtoli , Anno Domini Xiij CLxxxxix .

CODICI & S DUIPLOMATICI .

